
Uttale til dispensasjon - Alver 316/1 - breiddeutviding av fylkesveg

Vi viser til brev frå kommunen datert 10.02.2023. Saka gjeld søknad om breiddeutviding av
eksisterande fylkesveg. Det er vist 7 tiltak på situasjonskart.

Største del av tiltak ligg i uregulert område innanfor det som i kommunedelplan for Meland er sett
av til LNF. Tiltak nr.7 ligg til dels innanfor reguleringsplan Kv.1133 Myrvollane til Hestdal (plan-id:
125620180003) og er definert som LNFR og til dels «annan veggrunn».

Det er søkt dispensasjon frå arealføremål LNF i kommunedelplan og reguleringsplan, samt for
byggegrense mot vassdrag fastsett i kommunedelplan føresegn 1.6.1.

Stasforvaltaren sine merknader
Kommunen kan berre dispensere dersom omsynet bak føresegna det vert dispensert ifrå, omsyn til
plan- og bygningslova sine formål eller nasjonale eller regionale interesser, ikkje vert vesentleg
tilsidesette. I tillegg må fordelane ved å gi dispensasjon vere klart større enn ulempene, jf. plan- og
bygningslova (pbl.) § 19-2 andre ledd.

Fleire av tiltaka ligg nært vassdrag, og tiltaka ligg innanfor sikringssone H190_1 for
Rylandsvassdraget, som er gitt varig vern som del av  Verneplan V for verna vassdrag i Noreg.

Vi minner om plikt til å unngå forureining i § 7 i forureiningslova. Det må ikkje førekomme avrenning
til vassdraget, og det må utarbeidast ein plan for tiltak, om det er fare for avrenning av finpartiklar
eller anna, i samband med utføring av tiltak.

Det ser ut som tiltaka vil føre til terrenginngrep i form av skjeringar og fyllingar. Det er ikkje opplyst
om prosjektet vil generer overskotsmassar og i kva omfang. Massehandtering skal vere i tråd med
avfallspyramiden. Kommunen må vurdere å stille krav om ein massehandteringsplan. Det må også
vurderast korleis tiltaka vil påverke landskapet.

https://eur03.safelinks.protection.outlook.com/?url=https%3A%2F%2Flovdata.no%2Fdokument%2FNL%2Flov%2F1981-03-13-6&data=05%7C01%7Chege.hellesoe%40statsforvalteren.no%7C2e226c6175fb4ecacc8708db1f0263e3%7C8a6fa58e51534bfa9a8b573d985a4186%7C0%7C0%7C638137867339707902%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=wzoD6AZx84m7xV86Gr3Slsw9z3MN7BtVoQoLb0VoPCc%3D&reserved=0

Avfallspyramiden

Stasforvaltaren ber om å få eit eventuelt positivt vedtak til klagevurdering.

Med helsing

Egil Hauge
seksjonsleiar

Hege Brekke Hellesøe
seniorrådgjevar

